Հ Ի Մ Ն Ա Վ Ո Ր ՈՒ Մ
 «ԿԵՆԴԱՆԱԿԱՆ ԾԱԳՄԱՆ ՄԹԵՐՔՈՒՄ ՄՆԱՑՈՐԴԱՅԻՆ ՆՅՈՒԹԵՐԻ ՀՍԿՈՂՈՒԹՅԱՆ ԾՐԱԳՐԻԸ ԵՎ ԾՐԱԳՐԻՑ ԲԽՈՂ ՄԻՋՈՑԱՌՈՒՄՆԵՐԻ ԿԱՏԱՐՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
ՀՀ վարչապետի 2021 թվականի օգոստոսի 9-ի N 02/10.20/26829-2021 հանձնարարականի համաձայն՝ 2021 թվականի նոյեմբերի 1-ից ՀՀ Կառավարության արձանագրային որոշումներն այլևս չեն կիրառվելու, ինչի վերաբերյալ պետք է ընդունվեն ՀՀ Կառավարության համապատասխան որոշումներ, այդ իսկ պատճառով անհրաժեշտություն է առաջացել ՀՀ կառավարության 2018 թվականի փետրվարի 15-ի N 6 արձանագրային որոշմամբ հաստատված «Կենդանական ծագման մթերքում մնացորդային նյութերի հսկողության մոնիթորինգ 2018-2020 թվականների ռազմավարական ծրագրին հավանություն տալու մասին» արձանագրային որոշումը վերաձևակերպել «Կենդանական ծագման մթերքում մնացորդային նյութերի հսկողության ծրագիրը և ծրագրից բխող միջոցառումների կատարման ժամանակացույցին հավանություն տալու մասին» ՀՀ կառավարության որոշման: 

2. Ընթացիկ իրավիճակը և խնդիրները
    Վերջին տարիների ընթացքում Սննդամթերքի անվտանգության տեսչական մարմնի կողմից իրականացվել են ձուկ և մեղր արտադրողների մշտադիտարկումներ, մնացորդային նյութերի հսկողության նպատակով իրականացվել  են տարեկան նմուշառումներ՝ ձկան և մեղրի համապատասխանաբար 150-ական և 130-ական, քանի որ մոնիթորինգային ծրագրերի իրականացման պարագայում միայն հնարավոր կլինի ուսումնասիրել և ներկայացնել Հայաստանի Հանրապետությունում տիրող իրավիճակը և արտահանման հնարավորությունները: Մյուս կողմից հենց ներքին շուկայում սպառվող սննդամթերքի նկատմամբ անհրաժեշտ է իրականացնել մոնիթորինգ, քանի որ կենդանական ծագման սննդամթերքում մնացորդային նյութերի և ծանր մետաղների մնացորդային քանակների գերազանցումը ուղղակի վտանգ է ազգաբնակչության կյանքի և առողջության համար:

3. Առաջարկվող կարգավորման նպատակը և բնույթը
[bookmark: _GoBack]    	Կենդանական ծագման մթերքում մնացորդային նյութերի հսկողության ծրագրի արդյունավետ իրականացման դեպքում կապահովվի սպառողների առողջության պաշտպանությունը, ինչպես նաև մնացորդային նյութերի ռիսկի հսկողությունը և կառավարումը, որն իր հերթին հիմք կհանդիսանա ներմուծվող, արտադրվող և արտահանվող սննդամթերքի անվտանգությունն երաշխավորելու համար: 
Միաժամանակ նախագծի ընդունմամբ լրացուցիչ ֆինանսական միջոցների անհրաժեշտություն չի առաջանում՝ պետական բյուջեում եկամուտների և ծախսերի ավելացում կամ նվազում չի նախատեսվում:
 Կենդանական ծագման մթերքում մնացորդային նյութերի հսկողության ծրագրի շրջանակներում նախատեսվում է յուրաքանչյուր տարի նվազագույնն իրականացնել կենդանական ծագման մթերքների լաբորատոր փորձաքննություններ ձկան՝ 150, մեղրի՝ 130 և կաթի՝ 200 նմուշների նկատմամբ, 90,000.0 հազ. դրամ տարեկան բյուջեով, որը բաշխվում է հետևյալ ծախսային հոդվածների միջև.
ա) աշխատողների աշխատավարձեր և հավելավճարներ՝ 43,740.0 հազ. դրամ.
    /հազ. դրամ/
	Հաստիքի անվանում
	Հաստիքի քանակ
	Ամսական աշխատա-վարձի չափ
	Աշխատա-վարձի ամսական գումար
	Տարեկան աշխատա-վարձի գումար

	1
	2
	3
	4=2x3
	5=4x12

	Լաբորատորիայի ղեկավար
	1
	360.0
	360.0
	4,320.0

	Բաժնի պետ
	2
	310.0
	620.0
	7,440.0

	Մոլեկուլյար հետազոտությունների պատասխանատու
	1
	270.0
	270.0
	3,240.0

	Գլխավոր մասնագետ
	4
	210.0
	840.0
	10,080.0

	Առաջատար մասնագետ
	4
	195.0
	780.0
	9,360.0

	Նմուշառող-զննող
	1
	180.0
	180.0
	2,160.0

	Կրտսեր մասնագետ
	1
	175.0
	175.0
	2,100.0

	Լաբորանտ
	2
	150.0
	300.0
	3,600.0

	Հավաքարար
	1
	120.0
	120.0
	1,440.0

	ԸՆԴԱՄԵՆԸ
	17
	1,970.0
	3,645.0
	43,740.0



բ) առողջապահական և լաբորատոր նյութեր՝ 31,257.0 հազ. դրամ: Լաբորատոր նյութերի գծով ծախսերի հաշվարկման հիմք է հանդիսացել 2020-2021 թվականներին դրանց ձեռքբերումների տվյալները: Քանի որ լաբորատոր նյութերը և պարագաները ձեռք են բերվում մրցույթային ընթացակարգով, ապա դրանց գծով ծախսը հստակ կանխատեսել հնարավոր չէ: 
Լաբորատոր նյութերի և պարագաների միջին գինն ընթացիկ գներով կազմում է 570.0 հազ. դրամ: Միջինում օգտագործվում է 55 միավոր լաբորատոր նյութեր և պարագաներ:
ե) այլ հարկեր՝ 15,003.0 հազ. դրամ, որը վերաբերում է ԱԱՀ-ի գծով հարկային պարտավորությանը (90,000.0x16.67%):
4. Կապը ռազմավարական փաստաթղթերի հետ 
Հայաստանի վերափոխման ռազմավարություն 2050,  ՀՀ Կառավարության 2021-2026թթ. ծրագիր, ոլորտային և/կամ այլ ռազմավարություններ:
«Կենդանական ծագման մթերքում մնացորդային նյութերի հսկողության ծրագիրը և ծրագրից բխող միջոցառումների կատարման ժամանակացույցին հավանություն տալու մասին» Հայաստանի Հանրապետության կառավարության որոշման նախագիծը  բխում է ՀՀ Կառավարության 2021-2026թթ. ծրագրի 2.4 կետ «Գյուղատնտեսության» բաժնից https://www.gov.am/files/docs/4586.pdf
5.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ էկոնոմիկայի նախարարության կողմից։
6.  Ակնկալվող արդյունքը 
«Կենդանական ծագման մթերքում մնացորդային նյութերի հսկողության ծրագիրը և ծրագրից բխող միջոցառումների կատարման ժամանակացույցին հավանություն տալու մասին» ՀՀ կառավարության որոշման նախագծի ընդունմամբ հնարավորություն կստեղծվի ավելացնել կենդանական ծագման մթերքի արտահանման ծավալները, մնացորդային նյութերի հսկողությամբ կհավաստվի, որ նշված կենդանական ծագում ունեցող մթերքները պարունակում են կամ չեն պարունակում արգելված նյութեր կամ հայտնաբերված նյութերի պարունակությունը չի գերազանցում Հայաստանի Հանրապետության օրենսդրությամբ սահմանված առավելագույն թույլատրելի մնացորդային քանակների չափաքանակները, ինչի արդյունքում հնարավորություն կստեղծվի վերը նշված արտադրանքը ԵՄ արտահանելու համար, միաժամանակ կնպաստի բնակչության առողջության անվտանգության ապահովմանը:
